REZIME RADA 

Ključne riječi: Studenti, morfološke karakteristike, bazično-motoričke sposobnosti, tehnike borilačkih sportova(džudo,hrvanje,boks i karate),

interkorelacije, faktorska analiza, taksonomska analiza.

Uzorak ispitanika u ovom istraživanju je činilo  50 studenata  koji su stekli uslove za pohađanje nastave iz predmeta borilački sportovi na Fakultetu za tjelesni odgoj i sport Univerziteta u Tuzli. Zbog brojnosti studenata u obzir su  uzeti samo ispitanici muškog spola, a radi objektivnosti rezultata istraživanju neće pristupiti studenti – takmičari u borilačkim sportovima.

Izbor varijabli izvršen je u skladu sa problemima koji se nameću u ovom istraživanju, a na osnovu kojih se može doći do relevantnih pokazatelja nivoa strukture i klasifikacije određenih antropoloških dimenzija sa elemantima tehnike istraživanih grana borilačkih sportova.

Za procjenu morfoloških karakteristika korišteno je 12 varijabli a shodno važnosti  izbora isti je izvršen prema međunarodnom biološkom programu (IBP).

Varijable za procjenu bazično-motoričkih sposobnosti čine skup od 10 varijabli iz četiri latentne dimenzije i to: koordinacije, fleksibilnosti, repetitivne snage i segmentarne brzine. Istraživani borilački sportovi su opisani sa po četiri varijable koje realno oslikavaju iste.

Cilj ovog istraživanja je formirati subuzorke, odnosno grupe studenata  homogeniziranih veza morfoloških karakteristika, te bazično-motoričkih sposobnosti sa elementima borilačkih tehnika radi poboljšanja nivoa efikasnosti budućeg tretmana. Kod istraživanog uzorka homogenost rezultata može se potvrditi iz odnosa aritmetičkih sredina (Mean) i standardnih devijacija (Std.dev.), odnosno njihovih veličina, gdje je očigledna mala raspršenost rezultata

Hotelingov T-test je primjenjen u svrhu testiranja validnosti ocjenjivanja, odnosno povezanost sudova iskazanih kroz ocjenjivanje.

Na osnovu rezultata faktorske analize potvrđene su parcijalne hipoteze vezane za strukturu i visok nivo varijabiliteta istraživanih prostora.

Taksonomska analiza korištena je u svrhu grupisanja, odnosno klasifikacije istraživanog uzorka,  na osnovu  morfoloških karakteristika, motoričkih sposobnosti i izvođenja tehnika borilačkih sportova (džudo, boks, hravanje, karate).Na osnovu rezultata taksonomske analize u potpunosti su prihvaćene alternativne hipoteze a koje se odnose na klasifikaciju.Prihvatanjem parcijalnih hipoteza potvrđena je i generalna hipoteza H koja glasi: Očekuje se visok nivo jasne  strukture  istraživanih prostora, kao i klasifikovanje uzorka u odnosu na morfološke karakteristike, bazično-motoričke sposobnosti i grane borilačkih sportova.

Utilitarnost ovog rada se ne ogleda samo u selekciji studenata u određene grupe, već se može primjeniti u već postojećim klubovima kako bi se izvršila klasifikacija tehnika pojedinaca u navedenim borilačkim sportovima, a može se primjeniti i pri selekciji vrhunskih takmičara za određeni borilački sport kao i selekciji tehnika koje pojedini vrhunski takmičari koriste za ostvarenje cilja tj.pobjede. 

